
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 

fanlari doktori, professor, O‘zbekiston xalqaro islom 

arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

Muhandislik grafikasi va dizayn nazariyasi yoʻnalishi magistranti 

Annotatsiya. Soʻnggi yillarda rivojlangan davlatlarda dizayn sohalari jadal surʼatlar bilan taraqqiy etmoqda, bu 
esa dizayner mutaxassislarga boʻlgan talabning sezilarli darajada oshishiga olib kelmoqda. Mazkur maqolada 
ushbu jarayonning asosiy sabablari va uning taʼlim tizimlariga taʼsiri tahlil qilinadi. Shuningdek, libos dizayni 
taʼlimida yetakchi anʼanalarga ega boʻlgan davlatlarning ilgʻor tajribalari ham batafsil yoritilgan. Tadqiqot 
natijalari dizayn taʼlimining zamonaviy rivojlanish tendensiyalarini va kelajakdagi istiqbollarini anglashga yordam 
beradi. 

Kalit soʻzlar: dizayn taʼlimi, xalqaro tajriba, oʻquv dasturlari, pedagogik yondashuvlar, innovatsion taʼlim, amaliy 
integratsiya. 

DOI: https://doi.org/10.47390/SPR1342V5SI5Y2025N45  

Kirish. Zamonaviy jamiyatda dizayn nafaqat estetikani ifodalash vositasi, balki sanoat, 

marketing, IT va taʼlim sohalarining ajralmas qismi sifatida eʼtirof etilmoqda. Shuning uchun 

dunyoning yetakchi oliy oʻquv yurtlarida dizayn yoʻnalishidagi taʼlim dasturlari zamonaviy 

mehnat bozoriga moslashtirilgan, interaktiv va innovatsion pedagogik metodlar asosida 

shakllantirilmoqda.  

Oliy taʼlim tizimini yanada rivojlantirish chora-tadbirlari toʻgʻrisidagi [8] Prezidentning 

PQ-2909-sonli qarori oliy taʼlim tizimini takomillashtirishga qaratilgan kompleks chora-

tadbirlarni belgilaydi. Mazkur qarorda har bir oliy taʼlim muassasasining jahondagi yetakchi 

ilmiy-taʼlim muassasalari bilan hamkorlik aloqalarini oʻrnatish, oʻquv jarayoniga xalqaro taʼlim 

standartlariga asoslangan ilgʻor pedagogik texnologiyalar, oʻquv dasturlari va oʻquv-uslubiy 

materiallarni keng joriy qilish, yangi avlod oʻquv adabiyotlarini yaratish va ularni oliy taʼlim 

muassasalarining taʼlim jarayoniga keng tatbiq etish, pedagog kadrlarning kasb mahorati sifati 

va saviyasini uzluksiz yuksaltirish, xorijda pedagog va ilmiy xodimlarning malakasini oshirish 

va stajirovkasini oʻtkazish, oliy taʼlim muassasalari bitiruvchilarini PhD va magistratura 

dasturlari boʻyicha oʻqitish kabi ustuvor vazifalar belgilangan. 

Adabiyotlar tahlili. “Dizayn” soʻzi ingliz tilida dastlab “reja tuzish”, “loyiha ishlab 

chiqish” maʼnolarini anglatgan. Biroq, XX asrning oʻrtalarida, ayniqsa 1940–1960-yillarda, 

dizayn sohasining oʻziga xos yoʻnalish sifatida shakllanishi boshlandi. Bu davrda dizayn faqat 

estetik jihatdan goʻzal mahsulotlar yaratishdan tashqari, funksional, ijtimoiy va iqtisodiy 

jihatlarni ham oʻz ichiga olgan kompleks faoliyatga aylandi. 1960-yillar dizayn sohasida muhim 

oʻzgarishlar davri boʻldi. Bu davrda dizaynning ilmiy asoslari ishlab chiqildi, tizimli 

yondashuvlar rivojlandi va dizayn ilmiy soha sifatida tan olindi. Masalan, 1963–1964-yillarda 

L. Brüs Arxer tomonidan yozilgan “Systematic Method for Designers” asari dizaynning tizimli 

yondashuvini ishlab chiqdi. Shuningdek, 1962-yilda Londonda boʻlib oʻtgan “Systematic and 

Intuitive Methods in Engineering, Industrial Design, Architecture and Communications” 

konferensiyasi dizayn metodlari harakatining boshlanishiga sabab boʻldi [2]. 

Xalqaro dizayn taʼlimi dasturlari turli pedagogik yondashuvlarni oʻz ichiga oladi, 

ularning samaradorligi va qoʻllanilishi taʼlim tizimining maqsadlariga va talabalar ehtiyojlariga 

bogʻliqdir. Quyida asosiy pedagogik yondashuvlar keltirilgan: 

1. Design-Based Learning (DBL) [4]. DBL — bu oʻquvchilarga haqiqiy muammolarni hal 

qilish orqali oʻrganishga asoslangan pedagogik yondashuvdir. Bu yondashuvda talabalar dizayn 

jarayonlarini oʻrganish orqali ijodkorlik va muammolarni hal qilish koʻnikmalarini 

rivojlantiradilar. Tadqiqotlar shuni koʻrsatadiki, DBL talabalarga chuqurroq oʻrganish va 21-asr 

koʻnikmalarini rivojlantirishda natijali;  

2. Project-Based Learning (PBL) [10]. PBL - bu oʻquvchilarga haqiqiy loyihalar orqali 

oʻrganishga imkon beruvchi yondashuvdir. Dizayn taʼlimida PBL talabalarga amaliy tajriba 

orttirishga, jamoada ishlashga va muammolarni hal qilishga yordam beradi va PBL 

talabalarning ijodkorlik va muammolarni hal qilish koʻnikmalarini rivojlantirishda 

muvaffaqiyatli; 

3. Sustainable Design Pedagogy [11]. Barqaror dizayn taʼlimi — bu ekologik, iqtisodiy va 

ijtimoiy jihatlarni hisobga olgan holda dizayn qilishni oʻrgatishdir. Tadqiqotlar natijalariga 

koʻra, barqaror dizayn taʼlimi talabalarni barqarorlik prinsiplari asosida dizayn qilishga 

oʻrgatishda samarali; 

4. Inclusive Design Pedagogy [5]. Inklusiv dizayn taʼlimi - bu barcha insonlarning 

ehtiyojlarini hisobga olgan holda dizayn qilishni oʻrgatishdir. Ushbu taʼlim talabalarni turli 

ehtiyojlarga muhtoj boʻlgan insonlar uchun dizayn qilishga oʻrgatishda unumli natijalar beradi.  

Muhokama va natijalar. Bugungi kunda dizayn sohasining jadal rivojlanishi quvonarli 

holdir. Ayniqsa, dizayn obyektlarini loyihalash jarayonlarida innovatsion va 

nanotexnologiyalar, zamonaviy dasturiy taʼminotlar, shuningdek, samarali marketing 

strategiyalaridan foydalanish ushbu sohaning ilmiy va amaliy salohiyatini yanada oshirmoqda. 

Aniqki, bunday yutuqlarga erishish, avvalo, dizayn yoʻnalishidagi taʼlim tizimlarining 

modernizatsiya qilinishi, ularda zamonaviy texnologiyalar va konseptual yondashuvlar asosida 

shakllangan texnik-ijodiy prinsiplarning samarali joriy etilayotgani bilan uzviy bogʻliqdir. 

Mazkur tendensiyalar tahlilida, xususan, Italiya, Yaponiya, AQSh, Fransiya kabi 

rivojlangan davlatlardagi dizayn taʼlim muassasalarida qoʻllanilayotgan yondashuvlar, taʼlim 

konsepsiyalari va ularning oʻquv-amaliy dasturlari misolida tahlil va taqqoslar olib borildi. 

Birinchi, Italiyaning sanʼat, madaniyat va arxitektura tarixida muhim oʻrin tutuvchi, 

ayniqsa, “Uygʻonish davri” ning beqiyos markazlaridan biri sifatida mashhur Florensiya 

shahrida joylashgan Polimoda [7] xususiy moda oliygohi oʻquv dasturlariga alohida toʻxtalish 

joiz. Muassasa moda dizayni, moda biznesi va moda marketingi boʻyicha yoʻnalishlarni taklif 

etadi. Oliygohga 1986-yilda asos solingan, dastlab Politexnikum koʻrinishida faoliyat yurita 

boshlagan. Oliygoh jamiyat uchun barqaror va axloqiy moda amaliyotiga qaratilganligi bilan 

mashhur va uning kuchli sanoat aloqalari talabalarga qimmatli amaliyot va oʻqishni 

tugatgandan soʻng kadrlarga ish imkoniyatlarini taqdim etadi. Polimodada dizayn, menejment 

va texnologiya boʻyicha bakalavriat, aspirantura va doktorlik dasturlari mavjud. Bakalavriat 

dasturi, oʻrta maktabni tamomlagan va modaning turli sohalarida ekspert va batafsil 

tayyorgarlikni olishni xohlovchi yoshlar uchun ideal fanlar toʻplami. Har yili olingan bilimlarga 

asoslanib, ushbu kurslar oxirida talabalarning kasbiy sharoitda koʻnikmalarini yanada 

rivojlantirish uchun 3 oylik amaliyot dasturi mavjud. 

Moda boʻyicha bakalavriat fanlari: Moda uchun raqamli strategiya, Moda dizayni, Moda 

biznesi, Moda sanʼati yoʻnalishlari, Moda uslublari, Moda marketingi boshqaruvi, Tikuvchilik 

dizayni, Moda aksessuarlari dizayni, Mahsulot ayirboshlash boshqaruvi, Moda dizayni 

boshqaruvi; Magistr taʼlim dasturi fanlari: Moda asoslari, Brend boshqaruvi, Savdo-sotiq va 

tashkiliy qism, Moda boʻyicha suhbatlar kabi asosiy taʼlim fanlaridan iborat 

Polimodaning boshqa taʼlim maskanlaridan asosiy farqli jihati, Moda olamining har 

qanday sohasida uni reklama qilish, marketing, iqtisodiy menejment, inson resurslari, sotish, 

tayyor mahsulotni shaxslararo va yoki chakana savdo orqali ommaga sotish borasidagi bilim-

koʻnikmalarni talabalarga berishni oʻz oldiga ustuvor vazifa sifatida qoʻygan.  

Ikkinchi oliygoh, Yaponiyadagi Bunka Fashion College [3] 1919-yilda Isaburo Namiki 

tomonidan ayol-qizlarni tikuvchilik boʻyicha oʻqitish uchun ochilgan. 1936-yilda, Bunka 

Fashion College nomini olib, Yaponiyadagi ilk moda jurnali Soenda ushbu oliygoh toʻgʻrisida 

chop etilgan. Oliygoh faoliyatini endi boshlagan paytida jamiyatdagi iqtisodiy tanglikning oldini 

olish maqsadida xalqqa oʻz-oʻzini tayyor kiyim bilan taʼminlash borasida bilim-koʻnikma bera 

boshladi; 1960-yildan buyon, Kenzo Takada va Yohji Yamamoto kabi dizaynerlar faoliyati 

oliygoh mavqeyini oshirib kelmoqda. 2000-yildan buyon Oliygoh oʻz oldiga barqaror va global 

boʻluvchi Moda industriyasini barpo qilishni maqsad qilgan. Bunka moda dizayni, moda 

texnologiyasi, moda marketingi, moda aksessuarlari va toʻqimachilikka qaratilgan dasturlarga 

ega. 2012-yilda Bunka Gakuen universiteti, kollej bilan bogʻlangan qoʻshni oliy taʼlim instituti 

chet ellik talabalarga moʻljallangan Moda tadqiqotlari boʻyicha magistratura yoʻnalishini ochdi. 

Bu kurs Global moda konsentratsiyasi deb atalib, toʻliq ingliz tilida oʻqitiladi.  

Oliygohning boshqa xorij taʼlim tizimidan farqlari, talabalar har yili haqiqiy jismoniy 

figuralar ustida ishlashga intilib, har yangi oʻquv yilida aholi oʻrtacha oʻlchovlarini aks ettiruvchi 

yangi manekenlar yaratiladi va barcha talabalardan inson tanasining shaklidan kelib chiqqan 

holda yaratilgan kiyimda harakatlanish qulayliklari va yoki kamchiliklari ustida amaliy va real 

hayotda qoʻllash tamoyili qatʼiy talab etiladi. Bunka maktabi oʻz taʼlimida Satori va Kayzenni 

qadrlaydi (Buddizm dinida Buddaga misol qilinib borliqni chuqur anglashni anglatadi). Faqat 

magistratura dasturi ingliz tilida olib boriladi, bakalavriat talabalari yapon tilini bilish 

imtihonidan oʻtishlari kerak va talabaga yarim kunlik ishlashga ham  ruxsat berilmaydi. 

Uchinchi muassasa, AQShdagi birinchi raqamli dizayn Universiteti Parsons [9] bugungi 

kunda ilgʻor oʻquv dasturlari orqali mashhur. 2021-yilda Forbes jurnali Parsonsni AQSHdagi 

eng top dizayn maktabi deb topib, libos dizayni boʻyicha taʼlim dasturi alohida eʼtirof etilgan. 

Parsons libos dizayni, interyer dizayni, reklama, grafik dizayn va yorugʻlik dizayni boʻyicha 

dasturlarni taklif qilgan Amerikadagi  birinchi Universitet. U 1970-yilda yangi maktab 

boʻlimlaridan biriga aylangan xususiy milliy tadqiqot universiteti bilan hamkorlik qilgan 

birinchi va yagona xususiy sanʼat va dizayn maktabi boʻlib qolmoqda.  

Parsons taʼlim tizimi metodikasiga koʻra: 

1. Fanlararo, loyihani amaliyotda qoʻllashga asoslangan tizim markazda boʻlib, 

talabalarni turli oʻrin va tabaqadagi jamiyat uchun libos dizayni imkoniyatlarini 

qoʻllash, qayta koʻrib chiqish va muammolarni turli nuqtai nazardan koʻrib chiqishga 

undaydi; 

2. Parsons talabalari birinchi yilidan boshlab 2D, 3D va 4D ishlab chiqarish va tasvir 

yaratishda turli xil analog va raqamli texnologiyalar bilan tanishadilar; 

3.  Taʼlimning keyingi yillarida talabalar oʻzlarining texnologik koʻnikmalarini yanada 

takomillashtiradilar, shu bilan birga oʻz fanlariga xos boʻlgan koʻnikmalarga ega 

boʻlishadi. Texnologiya va jihozlardan foydalanish studiyada oʻqitishning keng 

kontekstiga kiritilgan, shuning uchun talabalar ushbu qobiliyatlarni qanday qilib eng 

yaxshi qoʻllashni va ulardan foydalanish natijalarini oʻrganishda ega boʻlishadi; 

4. Eng zamonaviy jihozlar va texnologiyalarga investitsiyalarni davom ettirish maktab 

uchun ustuvor vazifadir. Parsons hozirda barcha fanlar va dasturlar boʻyicha ishlab 

chiqarishni qoʻllab-quvvatlash uchun 30 000 kvadrat futlik zamonaviy ishlab 

chiqarish markazini qurmoqda. Raqamli texnologiyalar va jismoniy 

hunarmandchilikning eng ilgʻor, barqaror amaliyotlarini qoʻllab-quvvatlash uchun 

moʻljallangan ,,Making” markazi 3D bosib chiqarish, prototiplash, modellashtirish, 

bosma nashr qilish, ishlab chiqarish, qurish, hisoblash, frezalash, muhandislik va 

boshqa koʻplab vositalar va koʻnikmalarni taqdim etadi. 

Ushbu oliygoh taʼlim toʻlovi yuqoriligi bilan ham boshqa xorij universitetlaridan ajralib 

turadi, toʻlov (yiliga): $56,244. Toʻlovlar oʻz ichiga yashash joyi, oʻquv qurollari, darsliklar, 

transportdan foydalanish,kutubxona xizmati, sport binolari, darsxonalar, texnologiya jihozlari, 

sogʻliqni saqlash boʻyicha ofertalar bilan taʼminlovchi — sticker pricedan ham iborat va jami 

toʻlov — $75,285. 

Shu bilan birga, Parsons barcha yoshdagi talabalar va bolalar uchun turli xil dasturlarni 

taklif qilishi bilan ajraladi:  

1. Nyu-York va Parijda yozgi intensiv oʻqish (kollejgacha va kollej darajasida);  

2. Uzluksiz taʼlim (sertifikat dasturlari va kattalar uchun umumiy sanʼat va dizayn 

taʼlimi); 

3. Parsons Pre-kollej akademiyasi (yoshlar uchun sertifikat dasturlari va umumiy sanʼat 

va dizayn taʼlimi, 4-12 sinflar).  

Toʻrtinchi oliygoh, Fransiyadagi Istituto Marangoni Paris [6] Domeniko Dolce (Dolce & 

Gabbana), Franko Moschino (Moschino), Alessandra Facchinetti (Todʼs) kabi moda 

yetakchilariga taʼlim bergan,  jahon miqyosidagi ilgʻor taʼlim muassasasidir.  

2022-yilda Dizaynerlar va modelerlarni tayyorlovchi dunyo boʻylab eng ilgʻor taʼlim 

muassasalari orasida 20-oʻrinni egallagan. Marangoni instituti 1935-yilda Milanda tashkil 

etilgan. Bu dunyodagi eng nufuzli va eng qadimgi moda, dizayn va sanʼat universitetlaridan biri. 

Bugungi kunda Marangoni filiallarida toʻrt mingga yaqin kishi tahsil oladi. Institut kampuslari 

zamonaviy moda va dizayn poytaxtlarida joylashgan: Milan, Florensiya, London, Parij va 

boshqalar.  

Instituto Marangoni oʻz talabalariga quyidagi asosiy 3 ta mutaxassisliklar boʻyicha taʼlim 

beradi: moda dizayni, moda uslubi, moda sanoati. Yetakchi moda uylari bilan hamkorlik tufayli 

universitet talabalarga ish topishda yordam beradi. Karyera qurishda Institut markaziy 

qoʻshimcha mutaxassislari rezyume yozish va suhbatdan oʻtish boʻyicha tavsiyalar beradi.  

Bitiruvchilar moda dizayneri, mahsulot menejeri, studiya direktori va marketing 

menejeri kabi mutaxassisliklar boʻyicha koʻplab mashhur brendlarda ishlashlari mumkin. 

Marangoni institutining oʻz oldiga qoʻygan maqsad va vazifasi butun dunyo madaniyatlari, 

gʻoyalari va uslublarini birlashtirishdan iborat. Institut bitiruvchilari moda va interyer dizayni 

sohasidagi innovatsiyalarning mohiyatini belgilab beruvchi, “Italiyada ishlab chiqarilgan” 

jumlasiga yangicha maʼno beruvchi mutaxassislarning butun jamoasini tashkil etadi. 

Italiya, Yaponiya, AQSh, Fransiya moda taʼlimi: asosiy farqlarini alohida taqqoslaydigan 

bo‘lsak, akademik yondashuvga ko‘ra, Yaponiya va AQShdagi moda taʼlimi amaliy va texnik 

koʻnikmalarga asoslanadi. Bu yerda oʻquv jarayoni real sanoat ehtiyojlariga moslashtirilgan 

boʻlib, talabalarga amaliyot oʻtash, sanoat mutaxassislari bilan ishlash imkoniyatlari keng 

taqdim etiladi. Italiya va Fransiya moda taʼlimi esa koʻproq nazariyaga, innovatsion va 

eksperimental dizaynga eʼtibor qaratadi. Bu yondashuv talabalarning estetik va badiiy fikrlash 

qobiliyatini rivojlantirishga xizmat qiladi. 

Taʼlim dasturi va davomiyligiga koʻra, AQShda moda sohasida toʻrt yillik bakalavriat 

asosiy taʼlim shakli boʻlib, dizayn, merchandayzing, marketing, menejment kabi yoʻnalishlarda 

chuqur ixtisoslashuv koʻzda tutiladi. Italiya, Fransiya, Yaponiyada esa qisqaroq, koʻproq 

amaliyot tatbiq etishga asoslangan loyihalar asosida ishlash va diplom yoki sertifikat bilan 

yakunlanadigan mutaxassislik kurslari keng tarqalgan.  

Sanoat bilan integratsiyaga ko‘ra, Italiya va Fransiya oliy taʼlimi nufuzli universitetlar 

atrofida – Parij, Milan va London kabi shaharlarda sanoat aloqalarini shakllantirgan, AQShda 

taʼlim muassasalari koʻpincha Nyu-York va Los-Anjeles kabi moda markazlarida joylashgani 

sababli, talabalar ishlab chiqarish, koʻrgazma va moda brendlari bilan bevosita hamkorlik qilish 

imkoniyatiga ega. Yaponiya dizayn yoʻnalishi talabalari esa asosan mashhur moda brendlari 

Uniqlo, Issey Miyake, Comme des Garçons bilan birgalikda loyihalar ustida ishlaydi. Real 

mijozlar uchun dizaynlar ishlab chiqiladi va baholanadi.  

Xulosa. Dizaynning taʼlim tizimidagi yuqorida tahlil qilingan davlatlar tajribasi hamda 

ulardagi aktual oʻqitish metodlari rivoji hozirgi kunda oʻquv jarayonlari davomida talabalar 

tomonidan yaratilayotgan sanʼat va ishlab chiqarish jarayonlari mahsuli sifatidagi libos 

modellarida ifodalanuvchi obrazlilik, tizimlilik va innovatsion xususiyatlarga ega boʻlgan 

loyihalash madaniyati belgilarining yangi texnologiyalar bilan uygʻunlashgan nazariy asoslarini 

shakllantirish hamda ularni amaliyotda tatbiq etish yoʻnalishlarining poydevorini tashkil etadi. 

Italiya, Yaponiya, AQSh, Fransiya kabi rivojlangan xorij davlatlari taʼlim tizimi va oʻquv 

dasturlari tahlili bilan tanishar ekanmiz Oʻzbekiston moda va libos dizayni taʼlim tizimini 

rivojlantirishda yuqoridagi davlatlar oliygohlari tajribasidan quyidagi jihatlarni olish va 

amaliyotda qoʻllab koʻrish taklifi maqsadga muvofiq: 

1. Amaliy va sanoatga yoʻnaltirilgan yondashuv – Yaponiya va AQSh tajribasi asosida 

talabalarni moda sanoati vakillari bilan erta tanishtirish, amaliyot va interaktiv 

loyihalarni keng joriy etish; 

2. Ijodiy va nazariy asosning uygʻunligi – Yevropa modelidan ilhomlanib, talabalarga ijodiy 

yondashuv, konseptual fikrlash va sanʼat asoslari boʻyicha chuqur bilim berishni 

taʼminlash; 

3. Qisqa muddatli, ixtisoslashgan kurslar – Italiya va Fransiya taʼlim tizimida qoʻllaniluvchi 

qisqa muddatli, diplomli va xalqaro tan olingan sertifikat dasturlarini yoʻlga qoʻyish 

orqali mehnat bozoriga tez moslashuvchi kadrlar tayyorlash mumkin; 

4. Hududiy moda markazlari bilan hamkorlik – Toshkent, Samarqand yoki Buxoro kabi 

shaharlarda moda-klasterlar tashkil etib, mahalliy dizaynerlar va ishlab chiqaruvchilar 

bilan integratsiyalashgan taʼlim muhitini yaratishga eʼtiborni qaratish maqoladan 

koʻzlangan asosiy maqsaddir. 

